
内容概要

　　徽宗南幸至润，郡官迎驾于西津。
及御舟抵岸，上御棕顶轿子，一宦者立轿旁呼曰：道君傅语，众官不须远来。
卫士胪传以告，遂退。
徽宗南幸还京，服栗玉并桃冠、白玉簪、赭红羽衣，乘七宝辇，盖吴敏定仪注云。

章节摘录

　　陈亚诗云：「陈亚今年新及第，满城人贺李衙推。
」李乃亚之舅，为医者也。
今北人谓卜相之士为巡官，巡官唐五代郡僚之名，或谓以其巡游卖术，故有此称。
然北方人市医皆称衙推，又不知何谓。
　　《字说》盛行时，有唐博士耜、韩博士兼，皆作《字说解》数十卷，太学诸生作《字说音训》十
卷。
又有刘全美者，作《字说偏旁音释》一卷，《字说备检》一卷，又以类相从为《字会》二十卷。
故相昊元中试辟雍，程文尽用《字说》，特免省。
门下侍郎薛肇明作诗、奏御，亦用《字说》中语。
予少时见族伯父彦远《和霄字韵》诗云：「虽贫未肯气如霄。
」人莫能晓。
或叩之，答曰：「此出《字说》，霄字云：『凡气升此而消焉。
』」其奥如此。
乡中前辈胡浚明尤酷好《字说》，尝因浴出，大喜曰：「吾适在浴室中有所悟。
《字说》直字云：『在隐可使十目视者直。
』吾力学三十年，今乃能进此地。
」近时此学既废，予平生惟见王瞻叔参政笃好不衰，每相见必谈《字说》，至暮不杂他语，虽病亦拥
被指画诵说不少辍。
其次晁子止侍郎，亦好之。
　　先伯祖中大夫，平生好墨成癖，如李廷珪、张遇以下皆有之。
李黄门邦直在真定，尝寄先左丞以陈赡墨四十笏，尽以为伯祖寿。
晚年择取尤精者，作两小篮，常置卧榻，爱护甚至。
及下世，右司伯父举筐以付通判叔父［一］，曰：「先人所宝，汝宜谨藏之。
」不取一笏也。
　　⋯⋯

